Kopja Informali ta' Sentenza

\

rrepete
MALTA

QORTI CIVILI
PRIM" AWLA
(GURISDIZZJONI KOSTITUZZJONALLI)

ONOR. IMHALLEF
JOSEPH R. MICALLEF

Seduta tat-30 ta' Gunju, 2005

Rikors Numru. 29/2005

Dr. Joseph BRINCAT bhala mandatarju specjali ta’
Mark Charles Stephens

VS
AVUKAT GENERALI
[I-Qorti:

Rat ir-Rikors imressaq fit-3 ta’ Mejju, 2005, li bih u ghar-
ragunijiet hemm imfissra, ir-rikorrent nomine talab li din il-
Qorti (1) tiddikjara li mandat ta’ arrest mahrug fit-23 ta’
Novembru, 2004, fil-konfront ta’ Mark Charles Stephens
huwa illegali, u dan billi fil-hrug tal-imsemmi mandat ma
gietx segwita I-procedura stabilita mil-ligi, b’'mod li |-arrest
tal-imsemmi Mark Charles Stephens, maghmul bil-hsieb li
huwa jigi estradit lejn Malta, huwa wiehed li jikser I-artikolu
5(1) tal-Konvenzjoni ghall-Protezzjoni tad-Drittijiet tal-
Bniedem u tal-Libertajiet Fondamentali (Kap 319); (2)

thassar I-imsemmi mandat; (3) tordna lill-intimat jgharraf
minnufih lill-Awtoritajiet Spanjoli (fejn jinsab mizmum ir-
rikorrent proprio) li I-mandat thassar; u (4) tikkundanna lill-
intimat ihallas kumpens xieraq lir-rikorrent ghall-ksur
lamentat u wkoll l-ispejjez tal-kawza;

Rat id-degriet taghha tal-5 ta’ Mejju, 2005, li bih appuntat
il-kawza ghas-smigh;

Rat it-Twegiba mressqa mill-intimat fil-25 ta’ Mejju, 2005,
li biha gal i I-artikolu 355V tal-Kodic¢i Kriminali (li bis-sahha
tieghu nhareg il-mandat ta’ arrest tar-rikorrent proprio) ma
jghoddx biss ghal ordni ta’ arrest ta’ persuna li tkun
f'Malta, ghax dak l-artikolu ma jghidx hekk. Fuq kollox, I-
arrest tar-rikorrent ma jiksirx l-artikolu 5(1) tal-
Konvenzjoni, ghaliex huwa arrest imhares mill-artikolu
5(1)(¢) tal-istess Konvenzjoni, billi |-arrest tar-rikorrent sar
kif titlob il-ligi u fuq suspett ragonevoli li hu wettaq reat;

Rat il-verbal tas-smigh tas-26 ta’ Mejju, 2005, u b’'mod
partikolari d-dikjarazzjoni maghmula mill-intimat dwar jekk
ir-rikorrent  kienx ezawrixxa r-rimedji ordinarji ghalih
disponibbli gabel fetah din il-kawza, u ghalhekk talab Ii |-
Qorti taghzel li ma twettagx is-setghat taghha
kostituzzjonali skond l-artikolu 4(2) tal-Kapitolu 319 tal-
Ligijiet ta’ Malta;

Rat id-degriet taghha tas-26 ta’ Mejju, 2005, li bih ordnat li
jissewwa l-att promotur;

Rat in-Nota mressga mill-intimat fit-2 ta’ Gunju, 2005, li
biha iddikjara li r-rikorrent proprio kien qged jinzamm
arrestat fhabs fMadrid, fi Spanja. Maghha gew ezebiti
wkoll kopji informi tas-sentenza tat-28 ta’ Marzu, 2005,
moghtija minn Qorti Spanjola dwar iz-zamma fl-arrest tar-
rikorrent ghall-finijiet tal-proceduri ta’ estradizzjoni tieghu
lejn Malta, u kif ukoll I-appell li l-istess ressaq minn dik is-
sentenza fis-16 ta’ Mejju, 2005;

* Dokti “AN1” u “AN2”, f'pagg. 19 sa 37 tal-process

Rat in-Nota ta’ Sottomissjonijiet imressga mir-rikorrent
nomine wagqt is-smigh tat-8 ta’ Gunju, 2005% flimkien
mad-dokumenti illustrativi mehmuzin maghha;

Rat in-Nota ta’” Sottomissjonijiet imressqa mill-intimat fl-14
ta’ Gunju, 20053, bi twegiba ghal dawk maghmulin mir-
rikorrent nomine;

Rat |-atti kollha tal-kawza;

Rat id-degriet taghha tat-8 ta’ Gunju, 2005, li bih halliet il-
kawza ghal-lum ghas-sentenza;

Ikkunsidrat:

lIli b’din l-azzjoni r-rikorrent gieghed jghid li garrab ksur
tal-jedd tieghu tal-liberta’ u s-sigurta’ tal-persuna tieghu u
li jithares mill-arrest illegali taht I-artikolu 5(1) tal-
Konvenzjoni. Huwa jghid li I-mandat ta’ arrest mahrug
minn Magistrat fit-23 ta’ Novembru, 2004, ghall-arrest
tieghu ma nharigx skond il-procedura stabilita mil-ligi
ghall-estradizzjoni, izda nhareg taht dispozizzjoni tal-
Kodi¢i Kriminali li ma tapplikax ghal procedura bhal dik.
Ghalhekk, iz-zamma tieghu b’arrest hija illegali;

llli l-intimat iwarrab din I-allegazzjoni u jghid li I-mandat
mahrug taht I[-artikolu 355V tal-Kodi¢i Kriminali ma
jghoddx biss ghall-kazijiet fejn il-persuna milquta b’ordni
bhal dak tkun tinsab f'Malta, izda tghodd ghal kull ghamla
ta’ arrest. lzid jghid ukoll li z-Zzamma tar-rikorrent hija
wahda mahsuba fl-artikolu 5(1)(¢) tal-Konvenzjoni u
ghalhekk m’hijiex illegali;

[lIi fil-qosor, mill-atti pro¢esswali johorgu dawn il-fatti. Fil-5
ta’ April, 2004, il-Qorti tal-Magistrati ta’ Malta bhala Qorti
Istruttorja harget mandat ta’ arrest fil-konfront tar-rikorrent.
Dan l-ordni nhareg waqt il-kumpilazzjoni ta’ zewg persuni
ohrajn mixlija b’reati konnessi ma’ traffikar ta’ droga. Dak
l-ordni nhareg tant l-artikolu 397 tal-Kap 9. L-imsemmi

2 Pagg. 39 sa 41 tal-process
® Pagg. 65-8 tal-process

ordni gie komunikat b'mezzi diplomatici® lill-awtoritajiet
kompetenti Spanjoli biex tintalab I-estradizzjoni fMalta tar-
rikorrent. FI-10 ta’ Gunju, 2004, il-Qorti Centrali Istruttorja
fi Spanja hardet ordni ghat-tehid ta’ proc¢edura ta’
estradizzjoni kontra r-rikorrent. 1l-pulizija Spanjola arrestat
lir-rikorrent f'Alicante, Spanja, fejn kien jinsab, fAwissu
tal-2004, u zammitu I|-habs bis-sahha ta’ dak I-ordni.
Wara li saret talba mir-rikorrent ghall-helsien mill-arrest u
I-ghoti tal-liberta’ provizorja, it-talba tar-rikorrent intlaqghet
mill-Qorti kompetenti Spanjola, pendenti |-pro¢edura tal-
estradizzjoni;

llli b’'sentenza moghtija minn din il-Qorti (diversament
presjeduta) fit-12 ta’ Novembru, 2004°, l-imsemmi ordni
nstab li kien illegali billi ma setax jinghata minn Qorti
Istruttorja fl-istadju tar-rinviji. Dik is-sentenza ordnat ukoll
iI-helsien minnufih tar-rikorrent. B’sentenza moghtija fit-23
ta’ Novembru, 2004, il-Qorti Kostituzzjonali, fuq appell
mill-imsemmija sentenza, sabet li |-mandat ta’ arrest
mahrug kontra r-rikorrent fil-5 ta’ Frar, 2004, kien null u
bla effett ghar-raguni biss li mandat bhal dak ma setax
jinhareg mill-Qorti tal-Magistrati ta’ Malta bhala Qorti
Istruttorja bis-sahha tal-artikolu 397 tal-Kodic¢i Kriminali, u
ghalhekk, l-arrest tar-rikorrent bis-sahha ta’ dak I-ordni
kien illegali u jikser il-jedd tieghu ghal-liberta’ u helsien
mill-arrest arbitrarju skond I-artikolu 5(1) tal-Konvenzjoni;

lIli dak inhar stess li nghatat |-imsemmija sentenza, il-
Magistrat Dottor Abigail Lofaro harget mandat ta’ arrest fil-
konfront tar-rikorrent® u dan taht id-dispozizzjonijiet tal-
artikolu 355V tal-Kodi¢i Kriminali. L-awtoritajiet Maltin
baghtu jgharrfu lill-awtoritajiet gudizzjarji Spanjoli b’dan, u
r-rikorrent rega’ gie arrestat u mizmum fhabs f'Madrid
b’sehh mit-30 ta’ Novembru, 2004. B’'sentenza moghtija
fit-28 ta’ Marzu, 20057, il-Qorti Kriminali Nazzjonali (Tieni
Sezzjoni) fi Spanja ordnat it-tkomplija tal-pro¢edura ta’
estradizzjoni lejn Malta tar-rikorrent u dan bis-sahha tal-
ordni tal-arrest mahrug kontrih fit-23 ta’ Novembru, 2004

* Nota Verbali 28/2004 tat-13 t’ April, 2004

®P.A. Kost (NC) fil-kawza fl-ismijiet Dr Joseph Brincat noe vs L-Avukat Generali (Rik. Kost.
40/04NC)

® Dok f’pag. 42 tal-process

" Dok “AN1”, f'pagg. 20-8 tal-process

(li jibdel l-ordni ta’ arrest originali mahrug fil-5 ta’ Frar,
2004). Minn din is-sentenza, fis-16 ta’ Mejju, 2005, ir-
rikorrent ressaq appell® li sallum jidher li ghadu pendenti.
Din il-kawza nbdiet fit-3 ta’ Mejju, 2005;

llli I-konsiderazzjonijiet ta’ dritt li jikkaratterizzaw dan il-kaz
jidher li jduru mal-effika¢ja tal-ordni tal-arrest moghti fit-23
ta’ Novembru, 2004, ghall-finijiet li ghalih kien mahsub.
Wiehed irid jara jekk mandat ta’ arrest bhal dak japplikax
biss bhala kontroll fuq I-ezercizzju tas-setghat tal-Pulizija
Maltija fil-gurisdizzjoni Maltija u dwar persuna Ii tkun
tinsab fMalta. Minn dan, wiehed irid igis ukoll jekk
mandat bhal dak jagbilx mal-ordni li hija mehtiega fi
pro¢edura ghall-estradizzjoni ta’ persuna lejn Malta;

llli l-argument ewlieni tar-rikorrent fdan il-kaz hu i,
ladarba l|-ordni tal-arrest originali moghti kontrih fil-5 ta’
Frar, 2004, kien instab li huwa wiehed illegali b’sentenza
moghtija minn din il-Qorti (diversament presjeduta) u
konfermata mill-Qorti Kostituzzjonali, allura I-pro¢ess kollu
ta’ estradizzjoni mibdi kontrih waqga’ wkoll. Ghalhekk,
huwa qieghed jargumenta |i l|-ordni tal-arrest tieghu
mahrug minn Magistrat fit-23 ta’ Novembru, 2004, taht I-
artikolu 355V tal-Kodic¢i Kriminali, huwa bidu mill-gdid tal-
pro¢edura tal-estradizzjoni tieghu u mhux it-tkomplija ta’
dak il-pro¢ess li nbeda qgabel bis-sahha ta’ mandat ta’
arrest li ma kienx jiswa. Ladarba huwa process §did, kellu
jimxi skond il-ligi li kienet tirregola l-estradizzjonijiet f'dak
iz-zmien. Din il-ligi hi I-Ordni tal-2004 dwar Pajjizi Barranin
Appuntati dwar |-Estradizzjoni li dahlet fis-sehh fis-7 ta’
Gunju, 2004°, u ghandha tapplika dwar kull talba ghall-
estradizzjoni ta’ persuna li ssir wara dak inhar. Huwa
jishaq li I-Awviz Legali msemmi temm ghal kollox I-effetti
tal-Konvenzjoni tal-1957 dwar |-estradizzjonijiet, hlief ghal
dawk il-pro¢edimenti ta’ estradizzjoni li kienu ghadhom
pendenti. Ir-rikorrent jghid li I-ordni tal-arrest tieghu tant I-
artikolu 355V huwa, ghalhekk, illegali u jikser il-jedd tieghu
li ma jinzammx arrestat arbitrarjament taht |-artikolu 5 tal-
Konvenzjoni;

& Dok “AN2”, f'pagg. 29 sa 37 tal-process
° A.L. 320 tal-2004

[lli min-naha tieghu, I-intimat jghid li I-legalita’ tal-ordni tal-
arrest mahrug fit-23 ta’ Novembru, 2004, ma tistax
titgieghed f'dubju. L-ordni msemmi huwa wiehed mahrug
skond il-ligi u jservi ghall-ghan li ghalih inhareg. Iqis li dak
I-ordni, ghalkemm element kostitutiv siewi tal-process ta’
estradizzjoni tar-rikorrent, m’huwiex il-process innifsu. Id-
dokumenti mehtiega biex isostnu talba ghal estradizzjoni
jikkumplimentaw dik it-talba imma huma distinti minnha.
Jghid li |-process tat-talba ta’ estradizzjoni baga’ mhux
mittiefes u I-mandat ta’ Novembru issana nuggas
procedurali li kien sehh meta nghata |-ordni originali ta’
Frar, 2004. Itenni |i z-zamma tar-rikorrent ghadha
regolata bil-pro¢edura mibdija skond u bis-sahha tal-
Konvenzjoni Ewropeja tal-1957 dwar [-Estradizzjoni, u
mhux skond id-dispozizzjonijiet tal-Avviz Legali 320 tal-
2004. Huwa jghid, ghalhekk, Ili I-arrest tar-rikorrent
m’huwiex illegali, u ta’ dan hadet qies ukoll il-Qorti
Spanjola meta tat il-provvediment taghha fMarzu, 2005;

Il I-artikolu 5(1) tal-Konvenzjoni, li fuqu jsejjes il-kaz kollu
r-rikorrent nomine, jipprovdi li hu dritt ta’ kull persuna ghal-
liberta’ u s-sigurta’ taghha, u hadd m’ghandu jigi m¢ahhad
mill-helsien tieghu. Dak l-artikolu wkoll isemmi sitt (6)
cirkostanzi li huma meqjusa I-e¢¢ezzjoni ghal dan il-jedd,
jekk kemm-il darba jkunu skond proc¢edura preskritta mil-
ligi. Fost dawn hemm I-arrest jew Zamma skond il-ligi ta’
persuna li kontra taghha tkun qed issir kawza ghad-
deportazzjoni jew ghall-estradizzjoni*®. Persuna mizmuma
b’arrest ghandu jkollha jedd li taghmel pro¢eduri li bihom
gorti tiddeciedi bla dewmien jekk l-arrest jew iz-zamma
taghha hijiex skond il-ligi, u jekk jidher li dak |-arrest jew
zamma mhux legali, tordna li dik il-persuna tinheles
minnufih™.  Persuna i jintwera li kienet arrestata jew
mizmuma kontra I-ligi, ghandha jedd titlob kumpens™;

llli I-kazijiet mahsuba fl-artikolu 5(1) tal-Konvenzjoni, hlief
ghall-ewwel cirkostanza, kollha japplikaw f'kuntest fejn ma
jkunx ghad hemm kundanna definittiva u fejn ir-ragunijiet
mahsuba ghac-¢anda tal-liberta’ tal-persuna huma kollha

0 Art. 5(1)(f)
M Art. 5(4)
2 Art. 5(5)

‘kawtelatorji” ghal xi ghan jew iehor marbut mal-ordni
pubbliku. Ghalhekk inghad li dawk i¢-Cirkostanzi
ghandhom jinghataw tifsira ristretta ghall-ahhar u
m’'ghandhom bl-ebda mod jitwessghu Db’tigbid jew
b’analogija, ghaliex ilkoll jimmilitaw kontra I-principju li I-
bniedem huwa megqjus innoc¢enti sakemm ma jkunx instab
hati*®, u kif ukoll tal-prinéipju konvenzjonali ewlieni li I-
helsien tal-bniedem huwa prijorita’;

llli I-kliem tal-artikolu 5 tal-Konvenzjoni jishaq dwar il-
legalita’ tal-arrest jew zamma, ukoll fdawk i¢-Cirkostanzi
tassativi li jitgiesu bhala |-e¢¢ezzjoni ghar-regola. Din il-
legalita’ hija marbuta mal-ezistenza ta’ dispozizzjoni fil-ligi
li tippermetti arrest jew zamma bhal dik. Ghalhekk, fil-
fehma ta’ din il-Qorti, l-ewwel kriterju li ghandu jigi
soddisfatt hu dak li jkun hemm dispozizzjoni espressa tal-
ligi li tkopri sitwazzjoni bhal dik;

I fil-ligi taghna, s-setghat ta’ arrest u detenzjoni huma
mahsubin u regolati, fost l|-ohrajn, fil-Kodi¢i Kriminali
stess'. Bil-bidliet li dahlu fis-sehh bl-Att Il tal-2002, il-
prin¢ipju llum hu li, ghajr fejn xi dispozizzjoni ta’ ligi ma
tghidx li arrest jista’ jsir minghajr mandat™, kull arrest irid
isir b’mandat ta’ arrest minghand Magistrat, fuq talba tal-
Pulizija ghall-hrug tieghu. Dan jidher li jghodd ghal kull
mandat ta’ arrest, maghduda dik li gabel kienet maghrufa
bhala s-setgha tal-Pulizija li teffettwa arrest amministrativ
jew ezekuttiv'®. Jidher li, bis-sahha tal-artikolu 355V, kull
arrest (safejn  m’hemmx Il-ezenzjoni ta’ mandat
b’dispozizzjoni ta’ ligi) irid ikun “arrest gudizzjarju”;

llli fil-qafas ta’ pro¢eduri ghal estradizzjoni, il-legalita’ tal-
arrest jew iz-zamma (detenzjoni) ta’ persuna ghall-finijiet
tal-artikolu 5 tal-Konvenzjoni titgies skond il-ligi tal-Istat
konc¢ernat u skond I-istess Konvenzjoni. F’dan ir-rigward,
huwa stabilit li “ Tawful’ has been interpreted as referring
to both procedure and substance, so that the two
requirements overlap. In practice, the Court sometimes
merges its consideration of the two requirements, treating

B At 6(2)

 Ara artt. 355V sa 355AP tal-Kap 9

15 Artt. 355X u 355Y tal-Kap 9

'8 Taht l-artikoli 347-9 tal-Kap 9 (imnehhija bl-Att 111 tal-2002)

procedural, as well as substantive, regularity by reference
to the single requirement that a deprivation of liberty be
Tlawful’. It follows that the Court has developed the same
meaning for the two requirements. Thus, the requirement
of lawfulness’ has also been understood to mean that any
detention must be in accordance with the applicable
municipal law and the Convention, and must not be
arbitrary’. ... In the context of Article 5(1)(f), the
Commission has suggested that ‘lawful’ also incorporates
the requirement that the municipal law upon which the
detention is based must be accessible and foreseeable in

its application™’;

lIli irid jitgies, ghalhekk, jekk mandat ta’ arrest mahrug taht
l-artikolu 355V tal-Kodic¢i Kriminali jghoddx ukoll ghal

proceduri ta’ estradizzjoni. Ill-kliem innifsu tal-imsemmi
artikolu ma jindika bl-ebda mod li I-arrest hemm imsemmi
jirrigwarda biss persuni li jinsabu fMalta. ll-kriterju

wahdien li dwaru I-Pulizija tista’ tittob Magistrat biex johrog
mandat bhal dak huwa li “jkun hemm ragunijiet bil-ligi
ghall-arrest ta’ persuna”. Min-naha I-ohra, I-ligi taghna li
tirregola l-estradizzjoni tikkunsidra I-possibilita’ fost |-
ohrajn ta’ mandat ta’ arrest mahrug minn Magistrat fuq
taghrif li persuna tkun jew hija mansuba li tkun fMalta jew
fi trigtha lejn Malta'®. Dan ifisser li mandat bhal dak
jghodd ukoll dwar persuna li mhux biss m’hux maghruf
jekk tinsabx f'Malta, izda wkoll dwar persuna li huwa
maghruf li m’hijiex f'Malta fil-waqt li dak il-mandat jinhareg.
Din id-dispozizzjoni tal-ligi tghodd ghall-kaz fejn I-arrest
isir biex persuna tintbaghat lura fart ohra. Meta wiehed
jara x'tghid il-ligi fil-kaz ta’ talbiet ta’ estradizzjoni minn art
ohra lejn Malta®®, ma jsib l-ebda dispozizzjoni spedcifika
dwar |-ghamla ta’ mandat ta’ arrest |i jista’ jinhared. II-
Qorti ghalhekk tasal ghall-fehma Ii l|-artikolu 355V tal-
Kodi¢i Kriminali, bhala dispozizzjoni generali, jirreferi ghal
kull mandat ta’ arrest mahrug minn Magistrat li jawtorizza
lill-Pulizija li tipprocedi ghall-arrest tal-persuna msemmija
u ghall-finijiet mahsuba fl-istess Kodic¢i, ukoll jekk dik il-

" Harris, O’Boyle & Warbrick, Law of the European Convention on Human Rights, pp. 105-6
8 Art. 14(1)(b) tal-Kap 276
% Art 25 tal-Kap 276

Pagna 8 minn 12
Qrati tal-Gustizzja



Kopja Informali ta' Sentenza

persuna tkun tinsab barra minn Malta fil-waqt tal-nrug ta’
dak il-mandat;

lli fis-sewwa ghandu jinghad li I-Avviz Legali 320 tal-2004
huwa Ordni mahrug bhala legislazzjoni sussidjarja li taga’
tant I-Att tal-1978 dwar I-Estradizzjoni. Dan [-Ordni
ghandu ghalhekk jitgies u jitfisser fit-termini tal-Att
imsemmi, skond ir-regola tar-rabta bejn legislazzjoni
ewlenija u dik sussidjarja taghha. Minbarra dan, dak li
jidher jiswa l|-aktar dwar mandat ta’ arrest mahrug minn
Magistrat ghall-finijiet ta’ procedura ghall-estradizzjoni
m’huwiex dagstant jekk inharigx taht l-artikolu 355V tal-
Kodi¢i Kriminali dagskemm jekk iharisx dak li titlob il-ligi
bhala rekwiziti ghal dak il-ghan. Dan jghodd kemm f'dawk
il-proceduri mibdijin taht il-Konvenzjoni tal-1957 u kif ukoll
taht dawk li, b’effett minn Gunju tal-2004, jaqghu taht |-
ambitu tal-mandat ta’ arrest ewropew mahsub fl-Avviz
Legali 320 tal-2004;

llli fil-fehma tal-Qorti dan ifisser li l-arrest tar-rikorrent bis-
sahha tal-mandat mahrug fit-23 ta’ Novembru, 2004,
huwa wiehed li nhareg taht dispozizzjoni espressa tal-ligi,
minn awtorita’ Judizzjarja, u i jhares is-salvagwardii
mitluba mill-artikolu 5 tal-Konvenzjoni dwar l-arrest u z-
zamma f'dan l-istat tar-rikorrent proprio;

llli m’ghandux jintesa li n-natura essenzjali ta’ process ta’

estradizzjoni huwa wiehed |Ii jitmexxa fuq livell
diplomatiku, bit-talba ghall-estradizzjoni maghmula mill-
Ministru tkun il-qofol ta’ dak il-pro¢ess. Il-mandat ta’

arrest (jew, jekk ikun hemm diga’ sentenza, |-kopja tas-
sentenza) huwa meqjus biss bhala parti mid-
dokumentazzjoni li ssahhah dik it-talba. 1l-Qorti tagbel
mas-sottomissjoni tal-intimat li I-mandat ta’ arrest ma
jikkostitwix it-talba nfisha tal-estradizzjoni tar-rikorrent
proprio, izda hija wiehed mill-elementi mahsuba biex
jissostanzjaha, ukoll jekk element obbligatorju. Dan
johrog mill-kliem tal-Konvenzjoni Ewropeja tal-1957 dwar
l-Estradizzjoni®®. Dik il-Konvenzjoni sahansitra tippermetti
l-arrest provvizorju ta’ persuna f’kazijiet ta’ urgenza, fuqil-

2 Art. 12

fatt li hemm ordni ta’ arrest jew sentenza u bil-weghda li
sejra ssir talba ghall-estradizzjoni ta’ dik il-persuna aktar il
quddiem?*;

[lli, min-naha l-ohra, kieku kien minnu li t-talba ghall-
estradizzjoni tar-rikorrent kienet wahda gdida mharsa bid-
dispozizzjonijiet tal-Avviz Legali 320 tal-2004, dwar
ilpmandat ta’ arrest ewropew, kienu jridu jitharsu
hu hekk, l-artikolu 62 tieghu jipprospetta (a) mandat ta’
arrest (tant it-Tagsima Ill) mahrug minn Magistrat fuq
talba ta’ uffi¢jal tal-Pulizija fi grad mhux angas minn dak
ta’ spettur u (b) I-ghoti tal-kunsens mill-Avukat Generali
ghall-hrug ta’ mandat bhal dak dwar dik il-persuna fuq,
fost |-ohrajn, motivi bizzejjed biex wiehed jahseb li dik il-
persuna tkun ghamlet reat ta’ estradizzjoni. Skond |-
imsemmi artikolu, I|-mandat ta’ arrest irid ikun fih
dikjarazzjoni u certifikat. Id-dikjarazzjoni®® fkaz bhal tar-
rikorrent trid tkun wahda fejn il-persuna li dwarha jinhareg
il-mandat tkun mixlija b'reat ta’ estradizzjoni fMalta i
jissemma fil-mandat, u jkun mahrug bil-ghan i dik il-
persuna tigi arrestata u migjuba fMalta biex jitmexxa
kontriha ghal dak ir-reat. I¢-¢ertifikat® ghandu jistabilixxi li
l-imgiba li titgies bhala reat ta’ estradizzjoni jaga’ fil-lista
kwadru Ewropeja, jindika jekk ir-reat huwiex wiehed extra
territorjali, u X'inhi I-oghla piena li Qorti Maltija tista’ taghti
f'kaz ta’ sejbien ta’ htija ta’ dik il-persuna dwar ir-reat li hija
mixlija bih. Fil-kaz prezenti, huwa evidenti li I-mandat ta’
arrest mahrug fit-23 ta’ Novembru, 2004, ma fihx kulma
huwa mitlub mill-artikolu 62 tal-Avviz Legali;

[l dawn il-konsiderazzjonijiet qgeghdin isiru ghaliex
jindirizzaw il-kwestjoni dwar jekk il-pro¢eduri mibdija
kontra r-rikorrent wara I-hrug tal-mandat tal-arrest tieghu
maghmul fi Frar tal-2004, intemmux jew spi¢c¢awx fix-xejn
meta dak il-mandat tgies bhala null u bla effett mill-Qrati
ta’ kompetenza kostituzzjonali. L-argument maghmul
mill-gharef difensur tar-rikorrent dwar ir-rabta ta’
dipendenza bejn is-siwi tal-mandat tal-arrest u t-talba

2 Art. 16
2 Art. 62(4) tal-A.L. 320/04
Z Art. 62(6) tal-A.L. 320/04

ghall-estradizzjoni huwa wiehed ¢ar u gawwi. Jishaq
hafna fuq il-fatt li t-talba ghall-estradizzjoni ma setghetx
tibga’ fis-sehh ladarba I-mandat ta’ arrest li t-talba ssejset
fuqu tgies minn dawn il-Qrati bhallikeku ma kien jiswa
gatt. Izda l-argument tar-rikorrent ma jigafx hawn: huwa
gieghed jghid li I-mandat ta’ arrest mahrug fit-23 ta’
Novembru, 2004, mhux biss ma jissanax procedura li
spi¢¢at mad-dikjarazzjoni li I-mandat originali kien bla siwi,
imma langas ma jiswa llum ghaliex ma jwettagx dak li kien
mehtieg kieku tgies bhala talba gdida. Fi kliem iehor,
ghar-rikorrent, illum langas biss hemm talba gdida ta’
estradizzjoni ghaliex il-mandat mahrug taht |-artikolu 355V
ma jharisx dak mitlub mill-Avviz Legali 320 tal-2004;

llli I-Qorti hasbet hafna fuq dawn is-sottomissjonijiet tqis i,
kif tajjeb issottometta I-intimat, |-ezistenza tal-pro¢edura
ta’ estradizzjoni pendenti quddiem il-Qorti kompetenti
Spanjola hija fatt. Dagstant iehor huwa fatt li dik il-Qorti
baqgghet tqis il-kaz fuq il-mertu tat-talba originali li saret
mill-Ministru, u dan minkejja li kienet mgharrfa li I-ordni tal-
arrest originali kien tqies bla siwi. Huwa fatt ukoll li I-Qorti
Spanjola®* gieset li I-proceduri kontra r-rikorrent kienu
mibnija, fost I-ohrajn, fuq il-Konvenzjoni tal-1957 dwar |-
Estradizzjoni u mhux fuqg id-Decizjoni Kwadru tal-Kunsill
Ewropew ta’ Gunju 2002, dwar il-mandat ta’ arrest
ewropew. Dik il-Qorti gieset® ukoll li ma kienx kompitu
taghha li tippronuné¢ja ruhha dwar il-legittimita’ tal-mandat
ta’ arrest mahrug fis-sura mahsuba skond il-ligi tal-pajjiz
fejn inhareg. Fl-ahharnett, dik il-Qorti gieset ukoll li I-
mandat ta’ arrest mahrug fit-23 ta’ Novembru, 2004, bidel
u ddahhal minflok dak mahrug fi Frar tal-2004, fi hdan I-
istess talba. Meta tat is-sentenza taghha tat-28 ta’ Marzu,
2005, ma qisitx, ghalhekk, li I-mandat ta’ Novembru 2004
kien jikkostitwixxi I-bazi ghal talba §dida. Dawn ic-
cirkostanzi ta’ fatt huma aspetti li din il-Qorti m’ghandhiex
la kontroll fughom u langas §urisdizzjoni li tippronuncja
ruhha dwarhom:;

llli, fid-dawl ta’ dawn il-konsiderazzjonijiet kollha u I|-aktar
fit-termini tat-talbiet maghmulin  mir-rikorrent fir-Rikors

2 Ara |I-Ewwel Kap tal-Konsiderazzjonijiet Legali (Razonamientos Juridicos), f'pag. 24 tal-process
% Kap Sitta tal-Konsiderazzjonijict Legali, f'pagg. 26-7 tal-process

promotur, il-Qorti tasal ghall-fehma li I-mandat ta’ arrest
mahrug fit-23 ta’ Novembru, 2004, huwa biss element li
jsawwar it-talba ghall-estradizzjoni lejn Malta tar-rikorrent.
[I-Qorti tasal ghall-fehma wkoll |i dak il-mandat kien
jirreferi ghal pro¢edura ta’ estradizzjoni li kienet diga’ fis-
sehh fis-7 ta’ Gunju, 2004, u ghalhekk ma kienx jghodd
ghaliha dak preskritt fl-Avviz Legali 320 tal-2004. FI-
ahharnett tgis li l-imsemmi mandat ma huwiex illegali
ghaliex inhareg minn awtorita’ kompetenti u ghall-ghanijiet
li ghalih kien mahsub. Minhabba fhekk, il-Qorti tasal
ghall-fehma |i tali mandat ma jiksirx il-jedd ta’ liberta’ u
helsien mill-arrest arbitrarju tar-rikorrent kif imhares bl-
artikolu 5 tal-Konvenzjoni;

Ghal dawn ir-ragunijiet il-Qorti geghda tiddeciedi billi:

Tichad it-talbiet tar-rikorrent nomine billi ma ssibx Ii |-
mandat ta’ arrest mahrug fil-konfront tar-rikorrent fit-23 ta’
Novembru, 2004, huwa wiehed illegali, jew li l-arrest tar-
rikorrent bis-sahha tal-istess mandat huwa arrest li jikser
id-dispozizzjonijiet tal-artikolu 5 tal-Konvenzjoni ghall-
Protezzjoni tad-Drittijiet tal-Bniedem u I-Libertajiet
Fondamentali fil-konfront tal-istess rikorrent. Bl-ispejjez
kontra r-rikorrent.

Moqrija

